
иштин ж а л п ы  мунездемесу
Диссергациянын темасыныи актуалдуулугу. Ит адам баласынын 

тарыхыида эц алгач колго уйретулген жаныбардын бири. Ал адамдын 
жанында сакчы, жардамчы болуп, ар кандай кырдаалдарда взунун 
пайдасын тийгизип келген (Wayne R. К., 2001). Кыргыз тайганы тууралуу 
маалыматтар “Манас” эпосунда да баяндалган (Карыпкулов А., 1995). 
Бугунку кунде дуйне жузунде 300-400ден ашуун иттердин породалары 
такталып, изилденип, белгилуу болсо (Круковер М., 2003; Bjomerfeldt S., 
2008; Jeffrey J. Sch., 2003; Pols S., 2015), биздин ата -  бабаларыбыздан 
калган “Кыргыз тайганы” ушул кезге чейин илимий нетзде изющене элек.

Тайгандын сырткы (экстерьер) тузулушун, физиолошялык, морфо- 
логиялык езгочелугун изилдеп, мурда тузулген тайгандын стандартын 
илимий турде тастыктап, толуктоо бул келечекте тайганды асыл тукум 
катары сакталып Буткул дуйнелук иттердин породаларынын тизмесине 
киргизилуусуно шарт тузет. Бул, илимпоздор кецул буруучу койгейлуу 
маселенин бир тарабы, ал эми экинчиси клиникалык хирургиянын 
жыйынтыгы, негизинен ирицдуу хирургиялык инфекциянын акгуалдуу 
маселелерин чечууде жатат. Анткени бул багыттагы кооптуу маселелер 
азыркы таптагы клиникалык тажрыйбада иттердин баш белугунде 
коптеген кейгейлерду жаратууда. Мисалы, жаактардын тиш оюкчалары- 
нын (одонтогендуу) жана андан сырткары (одонтогендуу эмес) ирицдуу 
инфекциялары, ар турдуу абсцесстер, кездун айланасындагы флегмоналар
ж.б. (Дмитриева Т. А., 1999; Плахотин М. В., Голиков А. Н., Шитов С. Т. И 
др., 1966; Шаргородский А. Г., 2001). Кыргыз тайганынын башынын 
топографиялык анатомиясын изилдее менен андагы оорулардын пайда 
болуусунун жана таралуусунун мыйзам ченемдуулугун аныкгап, патоло
гиялык езгерууну божомолдоо жана дарылоо, алдын алуу чараларын 
иштеп чыгууга шарт тузет. Тайган асыроочулардан топтолгон маалымат- 
тардын жана адабий булактардын жыйындысына ьшайык Кыргыз 
тайганынын башынын топографиялык анатомиясы бугунку кунге чейин 
изилденген эмес. Илимий-практикалык ветеринардьпс хирургиянын жана 
башка клиникалык илимдердин талабы анатомдорду баштын топофафия- 
лык анатомиясын, бетенчо кебуревк жараатка дуушар болчу аймактарын 
терецирээк тавдап, жаралган кейгейлерду ар тараптуу чечууге милдеттен- 
дирет (Малофеев Ю.М., Кеммер Ю.В., 2006; Кеммер Ю.В., 2007).

Диссертациянын темасыныи приоритегтуу илимий багыттар, 
ири илимий программалар (долбоорлор), билим беруу жана илимий 
мекемелер тарабынан жургузуулучу ксгизги илимий-изилдоо иштери 
менен болгон байланышы. Илимий иш изденуучунун оздук 
каржылоосунун негизинде ишке ашты.

Изилдеенун максат жана милдеттерн. Илимий иштин максаты 
кыргыз тайганынын башынын анатомиялык тузулушун изилдеп, 
координаттык-фигуралык мерограмманын жардамы менен баш свегунун, 
булчувдарыньга, кан тамыр, нерв, шилекей бездеринин жана лимфа 
туйундерунун топографиялык анатомиясын так чагылдыруу.

Иштин максатына жетуу учун темендегу милдеттер аткарылды:
1. Кыргыз тайганынын баш сеегуне краниометриялык жана 

ангулометриялык елчее жургузуп, алынган парамегрлеринин жыйынтыгы 
менен цефаликалык индексти тузуу жана типологиясын аныктоо;

2. Остеотопия, А.Ф. Ханжиндин (1958) координаттык-фигуралык 
визирография жана мерометрия ыкмаларынын жардамы менен кыргыз 
тайганынын башынын свектврунун, булчундарынын, кан тамыр, нерв, ири 
шилекей бездеринин жана лимфа туйундерунун анатомиялык тузулушун 
жана взгечелугун аныктап чыгып, алардын ез ара байланышынын топо
графиялык аиагом ийсынын так координаттарын сурвттергв чагылдыруу;

3. Кыргыз тайганынын баштагы нервтеринин жансыздандырууга 
(блокада) мумкун болгон координатгык чекиттерин аныктоо.

Алынган нагыйжалардын илимнй жанылыгы. Кыргыз тайганы
нын баш сеегунун индекси тузулду. Тайгандын баш соогунун, булчун, кан 
тамыр, нервтеринин, ири шилекей бездеринин жана лимфа туйундерунун 
топографиялык анатомиясынын езгечелуктеру координаттык-фигуралык 
мерограмма ыкмасы менен такталып, алардын катмарларынын 
топофафиялык анатомиясы сурвттор аркылуу чагылдырылды. Кыргыз 
тайганынын баштагы нервтеринин жансыздандырууга (блокада) мумкун 
болгон координатгык чекиттери аныкталды.

Алынган нагыйжалардын пракгнкальж мааннлуулугу. Изилдее- 
нун жыйынтыгы Кыргыз тайганынын баштагы органдарындагы жана 
ткандарындагы патологиялык процесстердин этиопатогенезин аныктоодо, 
аларды натыйжалуу дарылоодо жана алдын алууда, хирургиялык 
операдияларды жузогв ашырууда эффективдуу керсеткуч боло алат.

Кыргыз тайганынын баш свегунун индекси турду аныктоодо негизги 
керсоткуч катары кызмат кылат.

Илимий эмгектин жыйынтыгы окуу процессинде окуу-мегодикалык 
материал жащ практикалык керсегме катары ветеринардык анатомия жана 
хируршяда колдонуу мумкун.

Алынган нагыйжалардын экономикалык мааннлуулугу. Кыргыз 
тайганын асыроо жана аны пропагандалоо иштери бугунку кунде колго 
алынып, ар кандай кароо сынактарга катыштыруу иши жолго коюлуп 
баштады. Кыргыз тайганы анчылыкка жендемдуу болгонуна ылайык 
турдуу жапайы жаныбарларды кармоого, кээде карышкыр ж.б. жырткыч 
жаныбарлар менен да кармашууга туура келет. Жыйынтыгында

кармашуунун журушу турдуу травма жана ачык жарааттар менен 
коштолушу мумкун. Биздин илимий изилдоебуздун жыйынтыгындагы 
координаттык-фигуралык мерометрияны колдонуу менен, ветеринардык 
адистер кыргыз тайганынын изилденген аймагына терапиялык жана 
хирургиялык жардамды сапаттуу жана эффективдуу жургузууге мумкун.

Диссертацнянын коргоого коюлуучу негизги жоболору:
- Кыргыз тайганынын цефаликалык индекси;
- баш сеегунун, булчувдарынын, кан тамыр, нерв, шилекей бездери

нин жана лимфа туйундерунун координаттык-фигуралык мерограммасы;
- Кыргыз тайганынын баштагы нервтеринин жансыздандырууга 

(блокада) мумкун болгон координаттык чекиттерин аныктоо;
- координаттык-фигуралык мерограмманы тируу тайтандардын баш 

белугунен текшеруу.
Изденуучунун жеке садымы. Кьфгыз тайганынын баш белугунун 

топографиялык анатомиясын изилдее учун жургузулген тажрыйбалык 
жана эксперименттик изилдеелер жана адабий булактардан алынган 
маалыматтарды анализдее жеке изденуучу тарабынан аткарылды. Илимий 
иш в.и.д., профессор М. Б. Айтматовдун| жетекчилиги менен ишке ашты.

Диссертацнянын натыйжаларын апробациялоо. Диссертациянын 
негизпн жоболору А. А. Алдашевдин туулган кунунун 95 жылдыгына 
арналган “Агрардык илимдеринин жаны жегишкендиктери” аттуу ипимий- 
практикалык конференцияда (Бишкек, 2014); “Агрардык чейредегу 
инновацияларды изденуудегу жашгардын илимий кез карашы” aiTyy жаш 
илимпоздордун Эл аралык илимий-практикалык конференщмсында 
(Алмата, 2017); И. В. Хрусталёванын туулган кунунун 100 жылдыгына 
арналган “Ветеринардык морфологиянын жана жогорку зооветер ияардык 
билим беруунун актуалдык маселелери” аттуу Эл аралык конференцияда 
(Москва, 2019) жарыяланып жана талкууланган. Диссертациянын 
материалдарынан методикалык керсетме даярдалып К.И. Скрябин 
атындагы КУАУнин окуу-методикалык кечешинде талкууланьш (2021), 
басууга сунуш кылынган.

Диссертациянын иатыйжаларынын жарыяланышы. Диссер
тациянын агалышы боюнча негизги жыйынтыктар 12 илимий иш аркылуу 
жарык керуп, анын ичинен Кыргыз Республикасынын Улуттук 
аттестациялык комиссиясы (УАК) сунушгаган мезгилдик жарчыларда 11 
илимий макала жарыяланды.

Диссертацнянын тузулушу жана каламу. Диссертация 146 беттен 
туруп, компьютердик тексте жазылган, мазмундан, кыскартуулардын жана 
шарттуу белгилердин тизмесинен, кирнш сездон, адабияттардын 
обзорунан, изилдеенун методологиясы жана методдоруиан, жеке 
изилдеенун натыйжаларынан, корутундудан, практикалык сунуштан,

адабияттардын тизмесинен жана тиркемеден турах. Дисеертацияга: 5 
таблица, жана 29 сурет чагьшдырылган. Адабиятгардын тизмеси 115 
булактан, анын ичинде 39 чет тилиндеш авторлордун эмгегинен турат.

ДИССЕРТАЦИЯНЫН НЕГИЗГИ Б0Л ¥Г¥
Кыришуу белумунде илимий изилдеенун актуалдууяугу, изилдве 

объектисинин тарыхы жана учурдагы абалы тууралуу кыскача маалымат 
берилген.

1- байтагы “Адабияттарга обзор” белумунде Ата мекендик жана чет 
элдик басылмаларда жарык керген топографиялык, краниометриялык жана 
мерометриядык маалыматтар боюнча анализ кылынган материалдардын 
жыйывдысы чагьшдырылган.

2-баптагы “Изилдеенун методологиясы жана методдору” белу
мунде изилдеенун объектиси жана илимий ишти жургузуудегу изилдве 
ыкмалары баяндалган.

Изилдве объектиси: изилдве учун Нарын областынын Акталаа, 
Атбашы райондорунун жана Талас областынын Карабуура районунан 
альшган бир жаштагы тайгандардын баш белугу колдонулду.

Ишлдео предметы: Алынган тайгандардын жалпы саны 12, анын 
ичинен 9 тайгандын башы координаттык-фигуралык визирограмма жана 
мерограмма ыкмалары аркылуу изилденсе, учее кадимки препаровка 
ыкмасы аркылуу анализденди. Визирографиялык изилдеелер жыйынтык- 
талган сайын, баш сеектерге краниометриялык жана ангулометриялык 
(А.А. Шароватова, 2015; A. S. Saber, 2014) ченее иштери жургузулду.

3-баи “Жеке изилдеенун натыйжалары” белумувде темендегу 
белумчелер ч агы лдырылган:

3.1. Кыргыз тайганынын баш севгунун краииометриясы, 
ангулометриясы жана цефаликалык иидекси. Цефаликалык индексти 
табуу учун краниометрия ыкмасын колдонуп, баш сеегуне тактыгы ±1 мм 
ге чейин болгон штангенциркульдун жардамы менен елчее жургузуп, 
ырастыгы Стыодентгин коэффмценти аркылуу текшерилди (Автандилов 
Г.Г., 1990). Ал учун алгач темендегу керсеткучтердун чендерин таап, 
белгилеп альш (табл. 1), андан кийин формулага коюп, жыйынтыгын 
чыгаруу менен цефаликалык индекс туздук.

Таблица 1 -  Кыргыз тайганынын баш севгунун елчомдеру (мм).

Баш
севгунун
узундугу

Баш
севгунун

бийиктиги

Жазылыгы
(чыкыт

доголорунун
аралыгы)

Мээ
белугунун
узундугу

Бет белугунун 
узундугу

21 М ±0Л 8 113,4±0,14 114,5±0,14 88,5±0,13 122,3±0,16
Чондуктардын салыштырмалуу айырмасы (р>0.05) 

ЦИ=(ЧДЖ/БСЖУ)х100 
ЦИ -  цефаликалык индекс;
ЧДЖ -  Чыкыт доголорунун жазылыгы;
БСЖУ -  Баш севгунун жалпы узундугу 
ЦИ=(114,5/211,4)х100=54Д ±0,04

Кыргыз тайганынын баш сеегуне ангулометриялык елчее (А.А. 
Шароватова боюнча, 2015) жургузуп (1 -сур.), алынган жыйынтыгын А.А. 
Шароватованын (2015) эмгегиндеги маалыматтарына салыштыруу менен 
тыянак чыгардык (2, 3-табл.).

Брегаалдык- 
астыикы 

жаак жана 
буйлее бурчу

Брегмалдык- 
кулакжана 

буйлее бурчу

Брешалдык- 
астьщкы 

жаак жана 
кез чара 

бурчу

Брегмалдык- 
кулак жана 

кез чара 
бурчу

Шароватова А.А.
min Мах Min Мах Min Мах rain Мах

Брахицефалдар 53,61 72,07 48,23 69,89 23,36 28,9 24,22 35,52
Мезоцефалдар 78,29 84.86 70,72 73,2 29,99 30,07 27,51 31,71
Долихоцефалдар 86,1 94,05 71,94 75,83 31,24 П 35,091 28,03 35,58
Карышкыр 77,86 87,04 68,35 73,4 28/73 32,47 31,8 36,19

Анарбек у С.
Тайган 92,5 П 80 43.5 42

1 "Сурет. Кыргыз тайганынын ангулометриялык керсеткучтеру
1-брегмалдык-кулак жана квз чара 
бурчу;
2-кез чара-кулак жана буйлее бурчу;
3-брегмалдык-кулак жана буйлее 
бурчу.

1-брегмалдык-астыикы жаак жана кез 
чара бурчу;
2-кез чара-астынкы жаак жана буйлее 
бурчу;
3-брегмалдык-астыцкы жаак жана 
буйлее бурчу.

Таблица 2 -  Ангулометриянын жыйынтыгы (градус менен)

Таблица 3 -  Ангулометриянын жыйынтыгы (градус менен)

квз чара-кулак жана 
буйлвв бурчу

кез чара-астьщкы жаак 
жана буйлее бурчу

Шароватова А. А.
Min Мах Min Мах

Брахицефалдар 23,86 34,19 30,16 •  43,45
Мезоцефалдар 35.31 36,31 46,37 53,34
Долихоцефалдар 36,71 39,48 51,33 57,5

Анарбек у С.
Тайган 36,9 | 55,1

Кыргыз тайганынын краниометриялык керсеткучтерунун (мзэ 
бвлугунун узундугу, бет бвлугунун узундугу, баш свегунун бийиктиги 
жана жазылыгы баш свегунун узундугуна карата жана бет бвлугунун 
узундугу мээ бвлугунун узундугуна карата) жана цефаликалык индексинин 
ошондой эле ангулометриялык керсеткучтерунун жыйынтыгына каран, 
биз аны иттердин долихоцефал турундегу типологиялык тобука кирет деп 
эсептейбиз. Анткени анализдердин жыйынтыгында мээ бвлугунун узун
дугу 88,5 мм, бет белугунун узундугу 122,3 мм, баш сеегунун бийиктиги
113.4 мм, ал эми жазылыгы 114,5 мм болуп, баш свегунун жалпы узундугу
211.4 мм ге барабар болду. Демек, кыргыз тайганынын бег бвлугунун 
узундугу мээ белугуне Караганда 1,37 эсеге узун (122,3 мм жана 88,5 мм).

Кыргыз тайганынын ангулометриялык керсвткучгеру (градус менен): 
(брегмалдык-астыцкы жаак жана буйлее бурчу-92,5; брегмалдык-кулак 
жана буйлее бурчу-80; брегмалдык-астынкы жаак жана квз чара бурчу- 
43,5; брегмалдык-кулак жана квз чара бурчу-42); (квз чара-кулак жана 
буйлвв бурчу-36,9; кез чара-астьщкы жаак жана буйлвв бурчу-55,1) А.А. 
Шароватованын (2015) илимий ишиндеги долихоцефал тибиндеги иттер
дин ангулометриялык кврсвткучутерунв туура келгендиги байкальш турах.

3.2. Кыргыз тайганынын башынын координаттык-фигуралык 
мерограммасы: баш сеегунун, уступку жаак жана буйлвв севктврундв 
жайгашкан тиштеринин, чарымдардын, булчундардын, бездерднн жана 
лимфа туйундерунун, кан тамыр жана нервтеринин координаттык- 
фигуралык мерограммасын, баш белугундегу тери каптоосунун 
калындыгын жана координаттык-фигуралык мерограмманын гируу 
тайгандарга колдонулушун камтыйт.

3.2.1. Баш сеегунун координаттык-фигуралык мерограммасы. 
Бул белумде баш сеектерунун жайгашуусун, алардын жанындагы сввктер 
менен болгон байланышын жана чегин координаттык-фигуралык 
мерограмманын алкагывда чагылдырдык. Ошондой эле мавдай сввгунде 
жайгашкан квбеелдердун жана квз чара астындагы, астыцкы жаак, жаш 
тутукторунун остеомеротопиялык абалын аныктадык (2, З-сур.).

2-сурет. З-сурет.
Кыргыз тайганынын баш свегунун координаттык-фигуралык 

мерограммасы

Тайгандьш мандай свегунун алкагьщда 3 квбввл жайгашкан: 
латералдык, медиалдык жана ростралдык. Латералдык кебеел -  sinus 
frontales lateralis (З-сур. 39), эц квлемдуу болуп саналат. Кебеелдун 
каудалдык чеги 50-горизонталдын децгээлинде (-45}-параллвлге чейин 
жетсе, ростралдык жагы 40-горизонталда 18-параллелдин децгээлинде 
мурун кввдвйунун каудалдык белугуне чейин жетет. Кебеелдун 
вентралдык белугу (-10)-параллелде 22-горизонталдын децгээлинде 
аныкталат. Кебеелдун ростралдык белугунде мерометрикалык торчонун 
нвл параллели менен 50-горизонталыньш чегинде атайын калбыр свегунун 
III эктотурбиналийи кире турган тешик орун алып, ал аркылуу кебеел 
мурун квцдвйу менен байланышат. Медиалдык квбввл ~ sinus frontales 
mediales (З-сур. 37), мацдай квбвелдврунун ичинен келему жагынан эн. 
кичине. Ал латералдык жана ростралдык квбвелдердун ортосунан орун 
алып, алардын тосмолору менен чектетет. Медиалдык кебеелдун 
ростралдык чеги 2-параллелге, каудалдык чеги (-4)-параллелге туш келсе, 
ал эми вентралдык чеги 50-горизонталга туура келет. Ростралдык кебеел -  
sinus frontales rostrales (З-сур. 29), латералдык кебеелдун медиалдык 
жагынан орун алып, каудо-латералдык жагынан медиалдык кебеел менен 
чектешип турат. Анын ростралдык чеги 11- параллелге туура келсе, 
каудалдык чеги (-6)- параллелдин децгээлине чейин жетет, ал эми 
вентралдык жагы III эктотурбиналийдин дорсалдык белугунде жатат.

Кез чара астындагы тутуктун -  canalis infraorbital is (2-сур. 12), 
башталышы 26-параллель менен нел горизонталынын чегиндеги устунку 
жаак тешиги -  foramen maxillare (15), болсо, аягы 42-параллель менен 20- 
горизонталдагы кез чара астындагы тешиги -  foramen infraorhitalis (13) 
болот. Жаш сеегунун кез чарасы тарабында жаш тешиги -  for. lacrimale 
(14), орун алган. Андан ростро-вентралдык багытка устуцку жаактан жаш- 
мурун тутугу (40) уланат. Устунку жаактын денесинин ички бетинен б.а 
мурун кендейунен ал тутук 3- премолярдын тушунан 46-параллель менен

37-горизонталдын кесилишинен ачылат. Астьщкы жаактын медиалдык 
бетинде КВКнын (-10)- параллели менен (-30)- горизонталынын 
децгээлинен астьщкы жаак тешиги — for. mandibulae (2-сур, 39) орун алып, 
андан вентро-роетрапдык багытга астьщкы жаак тутугу -- canalis 
mandibularis башталат. Астьщкы жаак тутугу (-70)-горизонталдын 
денгээли менен зкинчи премолярдын денгээлине чейин жетип, астьщкы 
жаактын латералдык бетинен 54- жана 65- параллелдердин тушунан эки ээк 
гешиктери -for. mentals (38), менен аяктайт.

3.2.2. Кыргыз тайганынын усгунку жаак жана буйлее 
сеектерунде жайгашкан тиштеринин коордннатгык-фнгуралык 
мерограммасы. Кашка тнштердин координаттык абалы: Ь -  эрин жак 
жагы 91-параллелдин децгээлине, h  (-92)-параллелге ал эми таажысынын 
учтары (- 14)~горизонталга чейин жетет. Ь -  эрин жак жагы 87-параллелде, 
тил жак жагы 81-параллелде аныкталат (З-сур.).

Уступку жырткыч (кыл кыйма) тишинин -  dentes canini (С), тамыры 
59-параллелде 46-горизонтапдын девдзэлине чейин еуцгуп кирген. 
Жырткыч тиш жалпысынан жарым ай формасында болуп, (вентро- 
каудалдык багытта ийилип) конус турундегу таажы белугу астьщкы жаакта 
жайгашкан С жана Pi тиштеринин ортосуна ((-ЗО)-горизонтал менен 74- 
параллелдин децгээлине чейин) кирет. Жырткыч тиштин жалпы узундугу
4,4 см болсо, ал эми таажы белугу 2,1 смге жетет (табл. 4).

Таблица 4 — Кыргыз тайганынын буйлее жана уступку жаак сеоктерунде 
жайгашкан тиштеринин узундуктары

1 2 3 4 5 б 7 8 9 10
Тиштер ь и ь С Pi _ Рг г , Pj М, Ml
Жалпы узундугу (см) - - - 4,4 1,5 1,6/1,9 1.8/1.8 2.8,'2,8 ! ,4/2,1 I ,1/1,0
Таажысынын узундугу (см) 0,8 0.9 и 2,1 0,5 „ ® л _ 0,8 1.0 0,6 0,4

Pi -  конус турундегу таажы белугу (-б)-горизонталга чейин жетсе, ал 
эми анын тамыры 24-горизонталга жетет. Тамырынын каудалдык жагы 60- 
параллелге туура келсе, моюн белугунун ростралдык белугу 65-параллелде 
аныкталды. Жалпы узундугу 1,5 см, таажысы 0,5 см.

Pi -  жуптуу тамырларынын ичинен ростралдык жактагысы бир аз 
узунураак болуп, мерометриялык картанын 26-горизонталына чейин чейин 
жетип, 59-параллелде жайгашат. Каудалдык жактагы тамыры 51- 
парзллелдин дещээлинде 20-горизонталга чейин жетээри белгиленди.

Рз -  бул тиш да эки тамырга ээ болуп, ростралдык тамыры 20- 
горизонталга чейин кирет, ал эми ростралдык жагы 49-параллелге гуура 
келди. Каудалдык тамырдын терендиги 11-горизонталдын денгээлине 
чейин жетсе, анын каудалдык жагы 41-паралледде жатат. Таажынын учу (-

16)-горизонталдын денгзэлинде, жана тузулушу -  уч тиштуу, ортонку 
тишчеси бийик.

Уступку жаактын азуу тиштеринин ичинен эн келемдуусу болуп Р4 
эсептелинет. Р4 -  жалпысынан уч тамырга ээ болуп, анын экое уурт 
белугундо (латералдык), ал эми бирев гил бвлугунде (медиалдык) 
жайгашкан. Тамырынан таажысына карай жалпы узундугу 2,8 см болуп, 
ростро-латералдык тамыры 38-параллелдин децгэзяинде 20-горизонталга 
чейин жетет. Каудо-латералдык тамьфдын теревдиги 30-параллелде 5- 
горизонталдын тушуна чейин кирет. Таажысынын эц узун чекити 
координаттык картанын (-32)-горизонгалына чейин жетти. Таажысынын 
тузулушу — уч тиштуу.

Mi -  уч тамырга ээ болуп, 17-жана 26-параллелдердин аралыгында 
жайгашкан. Ростро-латералдык тамыры (-П)-горизонталдын денгээлине 
чейин кирсе, каудо-латералдык тамыры (-20)-гордаонталга, ал эми 
медиалдык тамыры (-16)-горизонталга чейин жетти. Таажы белугу (-42)- 
горизонталдын децгээлинде аныкталды. Таажынын тузулушу -  уч тиштуу.

М г- келему гсичирээк болгонуна карабастан уч тамырга ээ болуп, 12- 
жана 17-параллелдердин чегинде орун алат. Анын тамырлары(-22)- жана (- 
24)- горизонталдардын денгээлине чей1Ш жетсе, таажы белугу (-36)- 
горизонталдын тушуна чейин жетет.

3.2.3. Кыргыз тайганынын баш белугундвгу терн каптоосунун 
калындыгы. Ар кайсыл белугунон 1см2 влчемунде кесилип алынган тери 
каптоосунун кесиндилеринин калыддыгын тактыгы ±0,1 мм ге чейин 
болгон штангенциркульдун кемегу менен ченелип, калындыгы аныкталды 
(5-табл.).

Таблица 5 -  Кыргыз тайганынын баш белугунун тери каптоосунун калывдыктары

X» Кыргыз тайганынын башынын тери каптоосу Калындыгы (мм)
1 Мурундун каптал стенкасы “ОА” сызыгынын 

дорсалдык жагынан 60- жана 80-параллелдеринин 
аралыгъшан (11 квадрант)

1,8*0,01

2 Мавдай аймагынан, ортоцку сагиталдык сызыктан 
латералдык жакка кетип, 0 жана 20- 
параллелдеринин ортосунан

2,0±0.04

3 Уурт белугунен 20- жана 40-параллеадердин 
аралыгъшан (IV квадрант)

1,3±0.01

4 Чоц чайнаткыч булчуцунун аймагында 0 жана (- 
20}- параллелдеринин аралыгъшан (III квадрат)

1,5±0.01

5 Чыкый аймагында (-40)-жана(-60)-параллелдердин 
ортосунан (I квадрант)

1,5+0.0!

Чондуктардын салыштырмалуу айырмасы (р<0.05)

Таблмцада кврунгвндей теринин эц калыц катмары мавдай аймагы 
каралса, ал эми эц жука катмары уурт аймагы эсептелди.

3.2.4. Баштагы жумшак ткандардын координаттык-фигуралык 
мерограммасы. Баштагы жумшак ткандарды изилдеедв аларды кылдат 
препаровкалоо менен жайгашкан ордун аныктап, А.Ф. Ханжиндин (1958) 
визирография ыкмасы аркылуу суреттерун тартып, тартылган сурвтгерду 
кайрадан курап тартуу менен мерометрияга даярдадык. Башта жайгашкан 
барды к органдарды суреттерге чагылдьфууда баш сввгун негиз катары 
карап, булчундарды, артерия, вена, нерв ж.б. органдарды баш сеегуне 
чагылдыруу менен изилдее жургуздук (4, 5, 6, 7, 8, 9, 10-сур.). Мында 
тышкы жана терецдеги чарымдардын, чайнаткыч жана мммикалык 
булчундардын о.э. без жана лимфа туйундердун топографиялык абалын 
алгач координаттык-фигуралык визирография (А. Ф. Ханжин, 1958) 
аркылуу суреттерге чагылдырып, алар аркылуу координаттык-фигуралык 
мерометрия (А. Ф, Ханжик, 1956) жургуздук.

Баштьш тышкы чарымы баштын бардык бвлугун жаап, тери аетында 
мыкты кыймылдоого жендемдуу келии, мурундун учунан, эриндердин 
жана ирмвечтердун аймагынан гана териге бекийт. Тайгандын кулак 
жанындагы шилекей бези -  glandula parotis (5, 6-сур. 2), анчалык чоц 
келемдв эмес, жана терт тарапка урчукча турундегу тузулуштврду 
багыттайт: дорсо-каудалдык, каудалдык, ростралдык жана ростро-вентрал-

4-сурет. 5-сурет.

isn
6-сурет. 7-сурот.

Кыргыз тайганынын баштагы органдарынын координаттык-фигуралык
визирографиясы

дык. Дорсо-каудалдык багыттагы урчугу кулак калканынын негизинде 
жатып, (-13)- горизонтал менен (-65)- параллелдердин чегине чейин 
созулуп,чыкый булчунунун вентралдык белугуне жетет. Каудалдык урчугу 
(-32)- горизонталь менен (-88)- параллелдердин децгээлине чейин созулат. 
Жыйынтыгында кулак жанындагы шилекей безинин дорсо-каудалдык 
жана каудалдык урчукчалары кулак калканынын негизин ростро- 
вешралдык жагынан курчап турушат. Ростралдык урчукча (-43)- параллель 
менен (-20)-горизонталдьш децгээлинде, кулак жанындагы лимфа 
туйунунун (20), каудалдык жагынан орун алат. Бездин эц жазы белугу (- 
40)- горизонталда байкалып, узундугу 4,5 см ге жетет. Росгро-вентралдык 
белугу (-48)- горизонталда чоц чайнаткыч булчуцунун каудо-медиалдык 
жагына (-35)- параллелдин децгээлине чейин кирсе, анын вентралдык жагы 
(-40)- параллеадин децгээлинде (-56)- горизонталга чейин жетет.

Кулак жанындагы шилекей безинин еткеелу (19), безден, анын 
ростро-вентралдык жагынан (-46)-горизонтал жана (-38)-параллелдеринин 
тушунан чыгып, чоц чайнаткыч булчуцунун сырткы катмарынын 
латералдык жагы менен дорсо-ростралдык багыпы кездей кетерулуп, (- 
20)-горизонтал менен 40-параллелдин кесилишинен ооз кецдейунун ички 
бетинен ачылат.

Астыцкы жаак бези -  glandula mandibularis (5-сур. 15) тегерек 
формада болуп, кулак жанындагы шилекей безинин вентралдык жагынан 
орун алган, жана ага Караганда бир кыйла келемдуу. Бездин краниалдык 
чеги астыцкы жаактын бурч урчугунун каудо-вентралдык жагында (-60)- 
горизонталда (-Зб)-параллелге туура келет. Каудалдык чеги (-69)- 
горизонталдын децгээлинде (-76)-параллелге чейин жетет. Бездин 
латералдык бетинен устуцку жаак венасы етсе, ал эми ростро-вентралдык 
жагында, астыцкы жаак лимфа туйундеру (5) орун алган. Астыцкы жаак 
безинин вентралдык чеги (-96)-горизонталга чейин жетет.

Баш булчуцдарынын ичинен чоц чайнаткыч булчуцу езгече мааниге 
ээ болуп, Шароватова А.А. (2015) илимге сунушгаган анын белуктерун 
кылдат изилдеп, алардын езгечелугун жана топографиялык абалын так 
чагылдырдык.

Изилдеенун жыйынтыгында: массетердин сырткы катмары чыкыт 
догосунун вентралдык жагынан жана устуцку жаак демпегунен 20- 
яараллелдин децгээлинде башталып, булчуц талчалары толкун турунде 
каудалдык багытка багытталып, астыцкы жаактын бурч урчугунун 
медиалдык бетине (-34)-параллель жана (-40)-горизонталдын децгээлинде 
бекий турганы, ал эми анын каудалдык чеги (-42)-параллелге чейин 
жетзэри маалым болду. Массетердин сыргкы катмарынын дорсалдык 
жагьшын эц жогорку чекити нел параллелинде 6-горизонталга туура келсе, 
вентралдык жагы (-11)-параллель менен (-64)-горизонталга туура келди.

Терецдеги белугу чыкыт догосунун (КВК-нын (-20),(-40)-параллелдери 
менен нел жана (-20)-горизонталдарынын аралыгында) каудалдык 
белугунун медиалдык жагынан бекем тарамыш менен башталып, булчуц 
талчалары астыцкы жаак бутагынын латералдык бетиндеги чайнаткыч 
чункурчасынан орун алуу менен, ростро-вентралдык багытта, чайнаткыч 
чуцкурчасынын ичинде буга чейин адабий булактарда кездешпеген 
карынчаны пайда кыла тургандыгына кубе болдук. Ал астьщкы жаактын 
чайнаткыч чуцкурунда вентро-каудалдык жагынан (-5)-параплель менен (- 
40)- горизонталдын децгээлинен аяктайт. Терендеги белуктун латералдык 
бетинде массетердин аралык белугу, ал эми ростралдык жана дорсалдык 
жагында ортоцку белугу орун алган,

Аралык белугу чыкыт догосунун вентралдык жагынын дээрлик 
бардык аралыгынан башталып, булчундун башталышы жана ростро- 
вентралдык белуктеру булчуц турунде, ал эми борбордук белугу (-16)- 
горизонтал менен (г45)-горизонталдын аралыгы тарамыш турунде 
тузулген жана каралган адабий булактардан бул тууралуу маалыматтар 
кездешкен эмес. Жыйынтыгында (-25)- жана 5-параллелдердин, (-16)- жана 
(-45)-горизонталдарынын аралыгы дээрлик анын тарамыш белугунен 
турат. Аралык белук астьщкы жаактын бурч урчугунун латералдык бетине 
борбордук белугунен келген тарамыштары аркылуу бекийт.

Кранио-дорсалдык (ортоцку) белугу баштапкы белугу чоц чайнаткыч 
булчунунун дорсалдык чыкый белугу менен терендеги белугунун 
ортосунда орун алып,чыкыт догосунун медиалдык бетинен башталат, 
булчуц талчалары алгач дорсо-ростралдык багытка, андан соц терецдеги 
белуктун ростралдык жагынан вентро-каудалдык багытка бурулуп, (-5)- 
параллель менен (-50)-горизонталдьш децгээлинде астыцкы жаактын 
чайнаткыч чуцкурунун вентралдык жагынан аяктайт. Ортоцку белуктун 
ростралдык чеги 13-параллелде (-30)-горизонталга туура келип, дорсалдык 
чеги нел паралеллинде 19-горизонталдын децгээлинде каралат.

Массетердин дорсалдык-чыкый белугу чыкыт догосу менен чыкый 
булчуцунун ортосунан орун алып, чыкыт догосунун каудо-дорсалдык 
белугунен ((-64)-иараллель жана (-20)-горгоонталы) жана ортоцку 
белугунун дорсалдык жагынан башталып, булчуц талчалары ростро- 
дорсалдык багытта астьщкы жаак бутагынын булчуц урчугуна бекийт.

3.2.5. Кыргыз тайганынын баш белугундегу артерняларыньш 
жана веналарынын коордннаттык-фигуралык мерограммасы. Кан 
тамырларды изилдееде кыйынчылыктар болбош учун материалды 
изилдееге даярдап жаткан учурда тайгандын жалпы курве артериясы 
аркылуу Инъекция ыкмасын (В. С. Пикалюк, 2014; В. А. Попов, 1984) 
колдонуп, артериялардын ичине атайын туе кошулган гипс аралашмасын 
же желатиндин ысык суудагы эритмеси куюлган. Бул препаровкалоо жана

визнрография учурунда ыцгайлуу болду. Ал эми кан тамырларды 
мерометрияга даярдоодо кагазга тушурулген артерияларды кызыл туске, 
ал эми веналарды кек туске боёп чагылдырдык.

Кыргыз тайганынын баш белугунунун сырткы курее артериясы -  
a.carotis externa, бул жалпы курее артериясынын уландысы. Ал КВК-нын

(-60)- параллелинде жана (-76)- горизонталында дорсо-росгралдык 
багытта (-40)- горизонталга чейин созулат. Бул артериянын латералдык 
жагынан тил астындагы нерв кесип етет. Сырткы курее артериясынан 
КВК-нын (-48)- параллелинде жана (-40)- горизонталында чыкыйдын 
тышкы артериясы, a. temporalis superficial is, белунуп чыгып, ал сырткы 
угуу еткеелунун ростралдык жагы менен дорсалдык багытка багыпалат. 
КВК-нын (-44>параллели менен (-Зб)-горизонталынын кесилишинен 
сырткы курее артериясы устунку жаак артериясына, a.maxillaris, егет. 
Сырткы курее артериясынан белунуп чыккан келемдуу артериялар.
a. occipitalis, a. laryngea cranialis, a. pharyngea ascendens, a. lingualis, а. 
facialis, a. auricualaris caudalis, a. parotidea.

Сырткы моюнтурук венасына -  v. jugtdaris externa (8-cyp. 1), (-44)-(- 
57>-параллелдердин аралыгында дорсалдык багыттан (-91)-горизонталдын 
децгээлинен эки тарахтган келген вена кан тамырлары кошулат, тактап 
айтканда ростралдык багыттан тил-бет венасын -  v. linguofacial is, ал эми 
дорсалдык багыттан устуцку жаак венасын -  v. maxillaris, кабыл алат.

Астыцкы эрин венасынын бет венасына кошула элек аймагында, 
тактап айтканда 17-параллелдин децгээлинде ошондой эле бет венасынын 
устунку эрин венасы менен беттин терецдеги венасы келип кошулган 
аимагынын аралыгьшда (-20)-горизонтал менен 20-параллелдин 
децгээлинде, вена тамырларынын ички бетинде клапандардын жайгашкан.

г j  i

y-cyjiex, 9-сурвт.
Кыргыз тайганынын баштагы кан тамыр жана нервтеринин координаттык- 

фигуралык визирографиясы

3.2.6. Кыргыз тайганынын баш белугундогу нервтеринин 
коордннаттык-фигуралык мерограммасы. Мээден белунген нервтерди 
да кылдат препаровкалоо менен, алардын жогоруда айтьшган 
координаттык-фигуралык визирограмма жана мерометрия ыкмалары

аркылуу топографиялык абалын аныктадык. Мындан тышкары айрым 
нервтердин жансыздандырууга (блокада) мумкун болгон координапарын 
аныктадык. Устуцку жаак нервин жансыздандырууга ылайыктуу чекитн 
катары чыкыт догосунун вентралдык жагында, астыцкы жаактын таажы 
урчугу менен устуцку жаак сеегунун аралыгы эсептелип, ал КВК-нын 13- 
параллели менен (-18)-горизонталынын децгээлине туура келет (10-сур.). 
Квз чара астындагы иервти жансыздандыруу учун ооз кендейу аркылуу 
устуцку эринди жогору кетеруп, учунчу премолярдан жогору, 46- 
параллель менен 19-горизонталдын децгээлине инъекция кылуу талапка 
ылайык. Астыцкы жаак нервин жансыздандыруу учун (-24)-параллель 
менен (-48)-горизонталдын децгээлинен астыцкы жаак сеегунун 
медиалдык жагын кездей ийнени тик виде сайып, ийненин учун болжолдуу 
(-25)-горизонталдын децгээлине чейин киргизип, инъекция кылууга болот. 
Ээк нервинин блокадасын 64-параллель менен (-78)-горизонталдын 
децгээлинен ооз кецдейу аркылуу жургузууге ылайык. Ирмввч-кулак 
нервинин жансыздандырууга ылайык координаты (-37)-параллель менен 5- 
горизонталдын кесилиши.

10-сурет. Кыргыз тайганынын мээден чыккан нервтеринин 
координаттык-фигуралык визирографиясы (кек тустегу чекиттер 

жансыздандырууга мумкун болгон координаттар)

3.2.7. Координаттык-фжуралык мерограмманын тируу 
тайгаидарга колдонулушу. Изилдее ыкмасынын артыкчылыгы 
изилденген аймактагы органдардын топографиялык абалын тируу 
тайгандардан да аныктап алууга мумкун болгондугунда. Ал учун белгилуу 
болгон чек белгилерди тааи, алар аркылуу туз сызыктарды жургузгенден 
кийин, атайын даярдалган мерометриялык жоолукчаны изделип жаткан 
аймактын децгээлине тууралап кармоо жетинггуу (11, 12-сур.). Чайнаткыч

11-сурвт. 12-сурет. Тируу гайгандардын башта жайгашкан
Мерометриялык органдарын аныктоо

жоолукча

булчуцунун ростралдык чегин аныктоо учун жогорудагы аталган 
перпендикулярдуу туз сызыктарды жургузген соц, мерометриялык 
жоолукчаны ага тууралап жайгаштырабыз. “О” чекити нел параллелинин 
децгээли болсо, “А” чекити “100”- параллель, ал эми “С” чекити бул чоц 
чайнаткыч булчуцунун ростралдык чеги болуп, 20-параллелдин децгээлине 
туура келди,

Координаттык-фигуралык картанын чегиндеги органдардын 
топографиялык абалын керсетулген мисалдын негизинде аныктап алууга 
толук мумкун.

КОРУТУНДУ
1. Кыргыз тайганынын краниометриялык керсеткучтерунун жыйын- 

дысы менен цефаликалык индекс тузулду, жана ал 54,1±0,04-ге барабар. 
Краниометриялык жана ангулометриялык керсеткучтерунун жыйынды- 
сына ылайык тайгандын баш свегу долихоцефал тибиндеги топко кире 
тургандыгы аныкгалды.

2. Кыргыз тайганынын баш свегунун координаттык-фигуралык 
мерометриясы тузулуп, андан тышкары мацдай кебеелдерунун, устуцку 
жаакта жайгашкан тиштердин, о.э. квз чара астындагы, астыцкы жаак жана 
жаш тутуктврунун остеомеротопиялык абалы аныкталды;

Препаровкалоонун жыйынтьпында баштын тышкы чарымы баштын 
бардык белугун жаап, тери астында мыкты кыймылдоого жендемдуу 
келип, мурундун учунан, эриндердин жана ирмвечтердун аймагынан гана 
териге бекий тургандыгы маалым болду;

Баштын терецдеги чарымдары жука, тышкы чарьм сыцары эле башты 
толугу менен жаап, чыкый булчуцунун устунвн калыцдап, чыкыйдын 
чарымына етверу айгинеленди. Чыкый чарымынын кепчулук белугу 
чыкый булчуцунун тышкы катмарына жана чыкый сеегунун четине бекем 
жабышканы керунуп турат. Баштын терецдеги чарымы массетерди, уурт 
булчунун жана кош карынчалуу булчуцун жаап, кокого чейин барат. Ири 
кан тамырлар, бет нервинин бутактары, беттин тышкы булчундары, жаак

астындагы лимфа туйундер жана кулак жанындагы лимфа туйуну 
терецдеги чарымдын сыртында жата турганы так байкалып турат;

Кыргыз тайганынын баштагы чайнаткыч жана мимикалык 
булчундарынын, кан тамыр, нерв ж.б. органдарынын координаттык- 
фигуралык мерометриясы, тери каптоосунун калыцдыктары аныкталды.

3. Мээден болунген нервтердин жансыздандырууга (блокада) 
мумкун болгон координаттары аныкталды. Тактап айтканда эзк нервинин 
жансыздандыруу чекити (-78)-горизонтал менен 64-параллелдин 
кесилиши; кез чара астындагы нервтин координатгык чекити 46-параллель 
менен 19-горизонталдын децгээли; астыцкы жаак нервине (-24)-параллель 
менен (-48)-горизонталынын кесилиши аркылуу; устуцку жаак нервине 13- 
параллель менен (-18)-горизонтапдын кесилиши; ирмееч-кулак нерви учун 
(-37)-параллель менен 5-горизонталдын кесилиши ылайыгауу.

ПРАКТИКАЛЫК СУНУШТАР
Краниометриялык изилдеелердун жыйынтыгында такталган кыргыз 

тайганынын баш сеегунун индекси турду аныктоодо негизги керсеткуч 
катары кароого негиз болот.

Аныктзлган нервтердин жансыздандырууга (блокада) мумкун болгон 
координаттары устуцку жана астыцкы жаак тиштерин иннервациялаган 
нервтерди (стоматологиялык ж.б. кырдаалдарда), эрин, бет, ирмвечтердун
ж.б. аймактардын иннервациялаган нервтерин жансыздандыруу учун 
ветеринардык практикада адистер тарабынан колдонулушу мумкун.

Алынган жыйынтыктар Кыргыз тайганынын баштагы органдарынын 
жана ткандарынын патологиялык процесстерин аныктоодо, ооруларын 
эффективдуу дарьшоодо, ошондой эле хирургиялык операцияларды жузеге 
ашырууда колдонулушу мумкун.

Диссертациянын алынган жыйынтыктары окуу процессинде, 
ветеринардык анатомия жана топографиялык хирургия боюнча окуу- 
усулдук жана практикалык адабияттарды жазууда колдонулушу мумкун.

Анарбек уулу Советбектин “Кыргыз тайганынын башынын мээ 

жана морфологиясы адистиги боюнча ветеринардык илимдеринин 
кандидаты илимий даражасын изденип алуу учун диесертациянын

РЕЗЮМЕСИ
Негизги сездор: тайган, краниометрия, визирография, булчуц, 

артерия, вена, нерв.
Изилдвенун максаты: кыргыз тайганынын баш сеегунун

влчвмдерун алуу менен цефаликалык индексин тузуу. Координаттык- 
фигурзлык мерометрия аркылуу баштагы органдардын топографиялык 
абалын аныктоо жана сурвттерге чагылдыруу.

Изилдве ыкмалары: краниометриялык, ангулометриялык,
анатомиялык .препаровкалоо, коордннаттык-фигуралык визирография 
жана мерометрия.

Изилдэо обьектисн: кыргыз тайганынын баш белугу.
Изилдов предмета: кыргыз тайганынын башынын топографиялык 

анатомиясы.
Алынган натыйжалар жана алардык жадылыгы: Кыргыз

тайганынын цефаликалык индекси тузулду. Координаттык-фшуралык 
мерометрия ыкмасынын жардамы менен баш соегунун, булчувдарынын,

кан тамыр, нерв шилекей бездеринин жана лимфа туйундерунун 
топографиялык анатомиясы аныкталып, катмарлары суреггерде 
чагылдырылды. Баштагы айрым нервтеринин жанрыздандыруу (блокада) 
жургузууго мумкун болгон координаттары аныкталды.

Колдоиуу чойрвсу: вегеринардык анатомия, хирургия жана
ветеринардык практика.

РЕЗЮМЕ
диссертационной работы Анарбек уулу Советбека на тему: 
“Топографическая анатомия мозгового отдела и верхнечелюстной 
области головы кыргызского тайгана”, на соискание ученой степени 
кандидата ветеринарных наук по специальности 06.02.01- диагностика 
болезней и терапия животных, патология, онкология и морфология 
животных.

Ключевые слова: тайган, краниометрия, визирография, мышца, 
артерия, вена, нерв.

Цель работы: на основе краниометрических параметров составить 
цефалический индекс кыргызского гайтана. С помощью координатно
фигурных мерограмм определить топографическое положение органов в 
области головы кыргызского тайгана, а также отразить их в рисунках.

Методы исследований: краниометрические, ангулометрические, 
анатомическое препарирование, координатно-фигурная визирография и 
мерометрия.

Объект исследования: область головы кыргызского тайгана.
Предмет исследования: топографическая анатомия области головы 

кыргызского тайгана.
Полученные результаты и их новизна: Составлен цефалический 

индекс черепа кыргызского тайгана. С помощью координатно-фигурной 
мерометрии были определены особенности топографической анатомии 
черепа, мышц, кровеносных сосудов, нервов и других органов в области 
головы. Послойная топография структур головы отражена в рисунках. 
Установлены точки-координат для проведения анестезии некоторых 
нервов голову у Кыргызского тайгана.

Область применения: ветеринарная анатомия, хирургия и
ветеринарная практика.

RESUME
Anarbek uttlu Sovetbek's dissertation on the topic: “Topographic 

anatomy of the brain part and maxillary region of the head of the Kyrgyz 
taiga я ” submitted for the degree of the candidate of veterinary sciences on

the specialty 06.02.01 -  diagnostic of illness and therapy of animals, 
pathology, oncology and morphology of animals.

Key words: taigan, craniometrical, visirography, muscle, artery, vein, 
nerve.

The aim of the work: based on craniometrical parameters, create a 
cephalic index. Using coordinate-figurative measure to determine the 
topographic position of organs in the head area Kyrgyz taigan and as well as 
reflecting them in drawings.

Methods of research: craniometrical, angulometrical, anatomical 
preparation, coordinate-figurative visirography and coordinate-figurative 
measure.

Object of research: the head area of the Kyrgyz taigan.
Subject of research: topographical anatomy head of Kyrgyz taigan.
The results and their novelty: cephalic index compiled. Using coordinate- 

figurative measure, the specific topographic anatomy of the skull, muscles, blood 
vessels, nerves and other organs in the head region was determined and the layer- 
by-layer topography of the head is reflected in the drawings. Point-coordinates 
for anesthesia of some nerves of the head in the Kyrgyz Taigan were established.

Application area: veterinary anatomy, surgery, veterinary practice.

КЫСКАРТУУЛАРДЫН ЖАНА ШАРТТУУ БЕЛГИЛЕРДИН
ТИЗМЕСИ

a -  arteria;
n -  nervus;
v — vena;
Ii, I2, Ь — кашка тиштер;
С -  жырткыч тиш;
Р(- Р 4-азуулар;
Mi, М2-  тупку азуулар;
Горизонталь жана параллель — координаттык сызыктар;
КВ К - координаттык-визирографиялык карта.

